

Qorti tal-Appell Kriminali
Onor. Imħallef Consuelo Scerri Herrera, LL.D., Ph.D.


Appell Nru: 592/2022
Il-Pulizja
Vs
Joseph Orson Sancto


Illum, 21 ta’ Frar 2024

Il-Qorti, 

Rat l-akkuzi dedotti kontra l-appellant, Joseph Orson Sancto, iben Keith u Angela nee; Buttiġieġ, imwieled il-Pieta’ nhar it-8 ta’ April 1987, residenti ’15, Triq il-Kunċizzjoni, Qala, u detenur tal-karta tal-identita Maltija 21587G, akkużat quddiem il-Qorti tal-Maġistrati (Għawdex) bħala Qorti ta’ Ġudikatura Kriminali talli: 

Nhar it-30 ta’ Marzu 2022, għall-ħabta ta’ 12:00pm, fi Triq Borġ Għarib, Għajnsielem, Għawdex:
1. Saq vettura ta’ għamla Renault bin-numru ta’ reġistrazzjoni IBV428 b’manjiera traskurata, perikoluża u bla kont;
Il-Qorti giet mitluba sabiex f’każ ta’ ħtija tiskwalifika lill-imputat milli jkollu jew jikseb dak il-warrant, liċenzja, permess jew awtorita’ għal perjodu ta’ żmien illi l-Qorti jidrilha xieraq. 
Rat is-sentenza tal-Qorti tal-Maġistrati (Għawdex) Bħala Qorti ta’ Ġudikatura Kriminali ta’ nhar it-23 ta’ Novembru 2023, fejn il-Qorti sabet lil Joseph Orson Sancto ħati tal-akkuża dedotta kontra tiegħu u kkundannatu għal multa ta’ ħames mitt Ewro (€500).

Rat ir-rikors tal-appell tal-appellant Joseph Orson Sancto, preżentat fir-reġistru ta’ din l-Onorabbli Qorti nhar it-12 ta’ Diċembru 2023, fejn talab lil din l-Onorabbli Qorti sabiex joghgobha tibdel is-sentenza tal-Ewwel Onorabbli Qorti mogħtija fit-tlieta u għoxrin (23) ta’ Novembru tas-sena elfejn u tlieta u għoxrin (2023) billi tilliberah mill-akkuża kif dedotta u li tagħha nstab ħati mill-Ewwel Onorabbli Qorti. 

L-aggravju
Illi l-appellant ħassu aggravat mis-sentenza moghtija mill-Ewwel Onorabbli Qorti fit-tlieta u ghoxrin (23) ta’ Novembru tas-sena elfejn tlieta u ghoxrin (2023) u dan ghar-ragunijiet segwenti:
L-Ewwel Onorabbli Qorti minkejja li kienet cara li kull ma kellha quddiemha kienu verżjonijiet opposti tal-kwerelanta u tal-appellant ghazlet li temmen il-verzjoni tal-parte civile u dan meta din il-verzjoni kellha diversi mankanzi u ma kienet korroborata mill-ebda evidenza ohra. 
Infatti l-Ewwel Qorti fis-sentenza taghha tghid:- 
“Illi din il-Qorti, wara li rat liz-zewg protagonist f’dan il-kaz jixhdu issib li hija propensa li temmen il-verzjoni tal-parte civile milli dik tal-akkuzat, anke ghaliex l-akkuzat ma ressaq ebda ombra ta’ prova, imqar fuq bażi ta’ probabilita’, li fil-hin tal-allegat inċident hu ma kienx hemm.”

Illi huwa car li l-Ewwel Onorabbli Qorti tefghet il-piz tal-prova fuq l-akkuzat meta fil-fatt kellha tkun il-Prosekuzzjoni li ġġib il-provi ċari, xi haġa li ma saritx.
Illi l-appellant jrid jġib is-segwenti a konjizzjoni ta’ din l-Onorabbli Qorti:-
i) Il-parte civile meta xehdet ma tatx dettalji tajbin ta’ data u hin meta gara l-incident. Chrystal Buttigieg meta ġiet mistoqsija fis-seduta tat-2 ta’ Frar 2024 qalet hekk:-

“Spettur Josef Gauci – Sunjura Buttigieg, tispjega lill-Qorti x’gara dakinhar tal-kaz? Ibda bid-data, fi x’hin u fejn.
Ix-xhud – Mela dakinhar kellna il-Qorti
Il-Qorti – Meta kien?
Ix-xhud – L-ghada tal-elezzjoni, March, ma nafx, it was March, fl-ahhar ta’ Marzu kien kellna l-Qorti”. 

Minn din ix-xhieda johrog car li l-parte civile l-unika xhud tal-Prosekuzzjoni u li l-Ewwel Qorti qaghdet biss fuq ix-xhieda taghha lanqas id-data tal-incident ma tat fix-xhieda taghha. Infatti hija qalet li l-incident gara l-ghada tal-elezzjoni. Issa l-elezzjini fl-2022 saret fis-26 ta’ Marzu u r-rapport sar fit-30 ta’ Marzu. Anke meta mistoqsija dwar il-hin hija ma tiftakarx eżatt iżda tghid biss li kien xi hin bejn nofsinhar u s-saghtejn u dan wara li tghid li kienet ghamlet tlett sieghat tistenna l-Qorti, marret id-dar tbiddel u harget timxi. L-akkuza minn naha l-ohra tghid ‘ghall-habta ta’ 12:00pm’.

ii) L-istess parte civile meta ghamlet ir-rapport ippromettiet lil tipprovdi CCTV lis-Surgent xi haga li baqghet ma ghamlitx. Bla dubju li din kienet l-ahjar prova izda la l-prosekuzzjoni, la s-surgent u lanqas il-parte civile ma ndenjaw rwiehhom jippruvaw jgibu l-ahjar prova. 

Is-Surgent PS715 Lucian Gatt in kontro-ezami fis-seduta tal-4 ta’ Mejju 2023 jghid:- 

“Dr Chris Said – Issa l-ahhar mistoqsija, hawn hekk kellek allegazzjoni jew akkuza illli ma saqx tajjeb, saq b’mod perikoluz, ghamel u-turn, eccetra, eccetra, inti fittixt biex tara jekk f’dawn l-areas li semmietlek, f’dawn it-toroq li semmietlek hemmx CCTVs, xi tip ta’ cameras eccetra biex… 
Ix-xhud – Chrystal Buttigieg dakinhar tar-rapport kienet qaltli li hemm xi CCTV ta’ certu xi hadd Grima u kienet ha tkellmu hi biex ha ggibli c-CCTV hi imma sat-tletin (30) ta’….

Dr Chris Said – sewwa
Ix-xhud – kienet kellmitni imbghad wara u qalet hemm hekk ma kienetx irrangat fuq ic-CCTVs. 
Dr Chris Said – Sewwa. Jigifieri inti bqajt maghha li ser iggiblek xi filmati u dan il-filmat ma wasalx?
Ix-Xhud – U ma gabitulix.”

Illi minn hawn jirrizulta car li l-Prosekuzzjoni naqset li ggib l-ahjar prova. Kellhom ikunu l-Pulizija li jelevaw dan ic-CCTV xi haga li ma ghamlux. Izda anka l-parte civile minkejja li ppromettiet li ggib dan il-filmat baqghet ma haditux lill-Pulizija. Dan kollu gie skartat ghal kollox mill-Ewwel Onorabbli Qorti fis-sentenza taghha. 

iii) L-istess parte civile meta mistoqsija fil-kontro ezami jekk kienetx miexja fuq il-bankina jew fit-triq qalet li kienet miexja fit-triq u dan meta fl-istess parti tat-triq kuntrarjament ghal dak li qalet l-Ewwel Qorti fid-decizjoni taghha kien hemm bankina, ghalkemm kienet bankina bir-rampi tal-garages fiha. 

L-ewwel Qorti fis-sentenza taghha tghid:- 

“Il-hin tal-allegat huwa f’12:00pm u t-triq hija waha pjuttost traffikuza. Di piu’ jirrizulta mill-provi illi fil-hin tal-akkadut, il-parte civile kienet miexja f’dik il-parti tat-triq fejn m’hemmx bankina, izda linja bajda mal-art u kienet miexja l’ gewwa minnha”

L-Ewwel Qorti skartat ghal kollox dak li qalet l-parte civile in kontro-ezami fis-seduta tat-2 ta’ Frar 2023:- 

“Dr Chris Said – Ara Sinjura, inti qed tghidilna li kont miexja mill-bankina l’ isfel 
Ix-xhud – mil-line l-abjar ‘il-gewwa.
Dr Chris Said – Mill-line l-abjad il-gewwa. Pero mhux fuq il-bankina. 
Ix-xhud – Le, ghad hemmhekk il-bankini kollha qeghdin slides, u jiena… allura kont mil-line ‘l gewwa.

Minn din ix-xhieda johrog li fit-triq hemm bankini izda mhumiex uniformi ihnuma l-bankini ta’ kwazi kullimkien. Dan ma jfissirx pero li fi triq ‘pjuttost traffikuza’ wiehed ghandu jimxi fit-triq u mhux fuq il-bankina. Dan ma kien xejn ghajr tentattiv da parte tal-kwerelanta biex tipprova tiggustifika r-rapport taghha stante li kieku qalet li kienet miexja fuq il-bankina dak kollu li rraportat ma setax jregi. 

Dan kollu gie sottomess quddiem l-Ewwel Qorti izda ghal xi raguni dik il-Qorti fehmet li ma kienx hemm bankina f’dik il-parte tat-triq. 

iv) L-appellant Joseph Sancto cahad mill-bidu nett li kien f’dak il-post jew li kien involut f’xi incident kif irraportat il-parte civile. Huwa baqa’ jsostni din il-verzjoni anka fix-xhieda moghtija minnu quddiem l-Ewwel Qorti. 

Ix-xhud PS715 Lucian Gatt meta mistoqsi in kontro-ezami fis-seduta tal-4 ta’ Mejju 2023 jghid:- 

“Dr Chris Said – Issa inti l-akkuzi hrigthom abbazi tar-rapport biss, nghid sew?
Ix-xhud – iva
Dr Chris Said – Jigifieri indagni jekk dak li kienet qed tallega kienx minnu jew le inti m’ghamilt xejn izjed hlief li kellimt lil Joseph Sancto?
Ix-xhud – Hekk hu, hekk hu
Dr Chris Said – U Joseph Sancto cahad?
Ix-xhud – iva”

Minn naha tieghu l-appellant Joseph Sancto fix-xhieda moghtija fis-seduta tal-4 ta’ Mejju 2023 meta mistoqsi mill-Qorti jghid:- 

“Il-Qorti – Ghaddejt minn hemm dakinhar jew le?
Ix-xhud – M’ghaddejtx.”

Dak konfermat fix-xhieda tieghu l-appellant kien qalu lis-Surgent meta kellmu l-ewwel darba. 
Illi l-appellant hassu aggravat minn din is-sentenza ghaliex l-Ewwel Onorabbli Qorti dawret il-piz li jipprova dak li kien qed jghid fuqu u ma tat l-ebda piz lill-mankanzi cari li hargu mix-xhieda tal-prosekuzzjoni kif spjegat hawn fuq. Illi l-appellant jsostni li d-dubju kollha kellhom imorru favur tieghu u dan aktar u aktar meta huwa xehed car u kkonferma l-verzjoni li ta’ a tempo vergine meta mitkellem mis-Surgent li huwa f’dik l-okkazzzjoni qatt ma kien fuq il-post kif qalet il-parte civile. 
Rat id-dokumenti kollha esebiti fl-atti.
Rat ix-xhieda inserita fl-atti
Rat ir-risposta tal-Avukat Generali prezentata fir-registru ta din l-Onorabbli Qorti nhar il-21 ta’Novembru 2023.
Semghet lill-partijiet jirrimettu ruhhom ghall-atti tal-kawza u dan fis-seduta tal-11 ta’ Jannar 2024.
Ikkunsidrat
Illi hu principju stabbilit fil-gurisprudenza ta’ din il-Qorti li din il-Qorti ma tiddisturbax l-apprezeament dwar il-provi maghmul mill-ewwel Qorti jekk tasal ghal konkluzjoni li dik il-Qorti setghet ragonevolment u legalment tasal ghall-konkluzjoni li waslet ghaliha. Fi kliem iehor, din il-Qorti ma tibbdilx id-diskrezzjoni fl-apprezzament tal-provi maghmula mill-ewwel Qorti, izda taghmel apprezzament approfondit ta’ l-istess biex tara jekk l-ewwel Qorti kinitx ragonevoli fil-konkluzjoni taghha. Jekk din il-Qorti tasal ghall-konkluzjoni li l-ewwel Qorti, fuq il-provi li kellha quddiemha, ma setghetx ragonevolment tasal ghall-konkluzjoni li waslet ghaliha, allura dik tkun raguni valida, sabiex tbiddel dik id-diskrezzjoni u konkluzjoni. F’dan il-kuntest wiehed jista' jara s-segwenti sentenzi: 
Ir-Repubblika ta’ Malta v. George Azzopardi deciza fl-14 ta’ Frar, 1989;
Il-Pulizija v. Carmel sive Chalmer Pace deciza fil-31 ta’ Mejju, 1991;
Il-Pulizija v. Raymond Psaila u Edward Ellul deciza fit-12 ta’ Mejju, 1994;
Il-Pulizija v. Amadeo Brincat u Martin Dimech deciza fis-6 ta’ Gunju, 1994;
Il-Pulizija v. Carmelo Schembri deciza fit-28 ta’ April, 1995; 
Il-Pulizija v. Ezzawi Mehemed deciza fit-3 ta’ Novembru, 1995; u
Il-Pulizija v. Giovanni sive John Micallef fit-18 ta' Marzu, 2010; 
kollha appelli kriminali.

Illi l-Liġi tafda l-eżerċizzju tal-analiżi tal-provi primarjament f’idejn il-Qorti tal-Maġistrati. Dan peress li l-Qorti tal-Maġistrati tkun fl-aħjar qagħda tqis il-provi kollha għax, normalment, tkun għexet personalment il-proċess quddiemha. Hija tkun setgħet tara u tisma’ lix-xiehda jixhdu quddiemha - ħaġa li din il-Qorti ma kellhiex l-opportunita li tagħmel. U għalhekk huwa għaqli li l-Liġi tħalli prinċipalment dan l-eżerċizzju ta’ analiżi u apprezzament tax-xiehda tax-xhieda f’idejn il-Qorti tal-Maġistrati; liema eżerċizzju huwa importanzi ħafna u li din il-Qorti ttih il-piż li jixraqlu, in kwantu ma jistax jiġi disturbat kif ġieb u laħaq.

Issa fl-ewwel aggravju l-appellant jilmenta lil-kwerelanti meta xehdet ma tatx id-data tal-allegt incident izda alet biss li kien “L-ghada tal-elezzjoni, March, ma nafx, it was March, fl-ahhar ta’ Marzu kien kellna l-Qorti”.  Illi kif jirrizulta minn esami ta-komparixxi l-allegat incident sehh  nhar it-30 ta Marzu 2022 u ghalhekkkellha raguntghid li kien lejnl-ahhar ta Marzu. Jirrizult ali huwa minnu li l-kwerelant ma qalitx il-jum bi precisjni pero jirrizul amill-affidavit ta PS 518 Luciano Gatt li l-kwerelanti marret taghmel rapport dwar dak li kien gara proprju dak il-jum stess u cioe nhar it-30 ta Marzu 2022 meta rraportat li aktar kmieni dak il-jum waqt li kienet qeda mixja fi Triq Simirat Ghajnsielem ghal go Triq Borg Gharib Ghajnsielem innutat lil ex partner taghha certu Joseph Orsen Sancto  isuq il-vettura tieghu bin-numru ta registrazzjoni IBV 428 direzzjoni mir-Rabat ghal Qala .....x’hin induna bija ghamel U turn ftit l-isfel minn Triq Samirat ejn rega ghamel U turn ohra hdejn il-barumbara....
Dan ghalhekk ifisser li l-jum tal-incident jirrizulta b’mod sodisfacenti ghaliex ir-rapport taghha mghamul ftit wara l-akkadut jikkolobora dak li stqarret l-istess kwerelanti waqt li kienet fuq il-pedana tax-xhieda.

Dwar it-tieni aggravju l-appellant jilmenta li l-prosekuzzjoni ma resqitx l-ahjar prova. Il-prosekuzzjoni trid dejjem tipprova sal-grad rikjest mil-ligi kemm l-element materjali kif ukoll dak formali tar-reati in ezami. Dan ma jfissirx li l-prosekuzzjoni ghandha tipprova l-elementi kostituttivi tar-reati mertu tal-imputazzjoni sal-grad tac-certezza assoluta, izda dejjem sal-grad lil hinn minn kull dubju ragonevoli. Kuntrarjament ghal ak i qalet l-ewwel qorti meta stqarret fis-entenza taghha li “la s-surgent u lanqas il-parte civile ma ndenjaw rwiehhom jippruvaw jgibu l-ahjar prova” Jinghad bla tlaqliq li l-akkuzat appellant ma ghandu ghalfejn jipprova xejn izda hija l-prosekuzzjoni li trid tipprova l-kaz taghha lil hinn minn kul dubbju dettat mir-raguni. F’kaz li l-appellant irid jipprova xi haga hu, imbaghad sta ghalih li iressaq l-ahjar prova f’dak ir-rigward. Izda huwa ghandu jgheml hekk  BISS meta irid jipprova xi haga ghad-difiza tieghu,li mhux il-kaz in desamina. 
Kif ikkunsidrat fis-sentenza fl-ismijiet Il-Pulizija (Spettur Josric Mifsud) vs Joseph Muscat[footnoteRef:1] 'Illi l-prosekuzzjoni ghandha l-obbligu li tipprova il-kaz taghha lil hin min kul dubbju dettat mir-raguni. Huwa l-oneru tal-Prosekuzzjoni li tressaq l-ahjar provi sabiex tikkonvinci lill-Qorti li l-akkuzi addebitati lill-imputat huma veri u dan ghaliex kif jghid il-Manzini fil-ktieb tieghu Diritto Penale[footnoteRef:2]:- [1:  Deciza mill-Qorti tal-Magistrati bhala Qorti ta’ Gudikatura Kriminali fil-11 ta’ April 2017]  [2:  Vol. III Kap IV pagna 234, Edizione 1890] 

 “Il cosi` detto onero della prova, cioe` il carico di fornire, spetta a chi accusa – onus probandi incumbit qui osservit”. 
Jinghad f’dan l-istadju li l-imputat mhux tenut li jressaq l-ebda prova sabiex jipprova l-innocenza tieghu, izda hija l-Prosekuzzjoni li trid tipprova l-kaz taghha sal-grad li trid il-ligi u cioe’ “beyond reasonable doubt would fail to protect the community if it admitted fanciful possibilities to deflect the course of justice. If the evidence is so strong against a man as to leave only a remote possibility in his favour, which can be dismissed with the sentence 'of course it is possible but not in the least probable', the case is proved beyond reasonable doubt, but nothing shall of that will suffice.[footnoteRef:3]"' [3:  OP cit n.1] 

 Illi pero’ jinghad huwa minnu li l-kwerelant stqarret li kien hemm xi CCTV cameras fil-vicinanzi li setghu qabdu l-incident u li verament forsi qalet li kient ser takkwista kopja tal-istess beix tghin il-proskeuzzjoni fl-istharrig taghha. Pero jinghad li hija l-prosekuzzjoni li ghanda tistharreg kaz bhal dan ghaliex l-akkzua hija wahda ex ufficcio u ghalhekk meta rat li l-kwerelant ma ghaddieilhiex l-CCTV messa a sua sponte marret taghmel l-istharrig taghha b’mod independent u mhux tehles u toqghod tistenna li l-kwerelant jghamel xoghlha. Cio nonnostante il-fatt li dan ic-CCTV ma giex eebit ma ifissirx li l-proskeuzzjoni kellhakaz inqas sod jew adirittura li l-kwerelanti kient qed tagheml xi rapport falz. Materja bhal din ghandha tirrizulta b’mod independent minn danil-fattur. 
Meta jiġi biex ifisser dan il-grad ta’ prova fi proċedimenti kriminali, l-Imħallef William Harding kien xi drabi jirreferi għal dal kunċett bħala l-prinċipju tas-sikurezza. Hekk per eżempju fl-appell kriminali fl-ismijiet Il-Pulizija vs Joseph Peralta deċiża mill-Qorti Kriminali nhar il-25 t’April 1957 dik il-Qorti kienet qalet li f’dak il-każ, in bażi għall-provi miġjuba quddiemha hija setgħet tasal b’sikurezza għall-konklużjoni fir-rigward tal-istat tal-imputat, liema stat fattwali kellu jiġi pruvat in bażi għal suffiċjenza probatorja lil hinn minn kull dubju dettat mir-raġuni. B’hekk dik il-Qorti ġja fl-1957 kienet irrikonoxxiet l-ekwivalenza bejn l-istat mentali ta’ sikurezza mas-suffiċjenza probatorja lil hinn minn kull dubju dettat mir-raġuni, kif ukoll illum rifless fil-ġurisprudenza l-aktar reċenti fl-Ingilterra u Wales.
Ghalhekk din il-Qorti xorta tista issib htija fl-appellant independentement minn dan in-nuqqas ghaliex din il-qorti trid tara min fost iz-zewg protagonisti kien iktar kredibbli. U huwa biss meta jkun hemm id-dubju veru, bażat fuq ir-raġuni, fuq is-sens komun u fuq il-buon sens, ċjoe d-dubju li jibqa’ jippersisti wara li jsir stħarriġ dettaljat u b’attenzjoni, b’diliġenza u b’mod imparzjali tal-provi u l-argumenti kollha li jkunu ġew imresqin mill-Prosekuzzjoni u mid-Difiża li mbagħad, jekk jibqa’ jippersisti dan id-dubju, jkun jista’ jingħad li dak il-livell ta’ sikurezza, ossija suffiċjenza probatorja lil hinn minn kull dubju dettat mir-raġuni ma jkunx intlaħaq; u li allura bħala konsegwenza, il-Qorti ma tkunx tista’ tiddikkjara lill-ħati tal-akkużi miġjuba kontrih. Mhux kif donnu stqar l-appellant fir-rikros tal-appell tieghu meta stqar li f’kaz ta xhieda kounfligenti din il-qorti ghandha tillibera. Ghalhekk dna it-tieni aggravju qed jigi respint ukoll. 
Illi it-tielet u r-raba aggravju jikkoncernaw l-apprezzament tal-fatti maghmul mill-ewwel qorti u ghalhekk din il-Qorti trid tghamel analizi ta dak li jirrizulta mill-atti dwar ix-xhieda lit resqu.
Rat l-affidavit ta’ PS 715 Lucian Gatt esebit fl-atti a fol. 5 fejn kkonferma li nhar it-30 ta’ Marzu 2022 certu Chrystal Buttigieg rraportat gewwa l-ghassa tal-pulizija tar-Rabat, Ghawdex li aktar kmieni waqt li kienet qeda timxi fi Triq Simirat, Ghajnisielem ghal go Triq Borg Gharib, Ghajnisielem innutat illi l-ex partner taghha Joseph Orsen Sancto qed isuq il-vettura tieghu bin-numru ta’ registrazzjoni IBV 428 direzzjoni mir- Rabat ghal Qala ghax ftit tal-hin qabel kellhom kawza l-Qorti kontra xulxin. Buttigieg stqarret li x’hin Joseph induna biha ghamel U turn ftit l-isfel minn Triq Simirat fejn rega’ ghamel U turn ohra hdejn il-barumbara fejn hemmhekk saq lejn id-direzzjoni tal-Qala kontra l-linja minhabba l-fatt li dak il-mument hi kienet mixja fuq il-bankina biex jipprova itajarha imma b’xorti tajba ma laqathiex.
Joseph Orsen Sancto gie mitkellem nhar l-1 ta’ Novembru 2022 fuq struzzjonijiet ta’ l-Ispettur B. Spiteri fejn wara li inghata d-drittijiet legali tieghu stqarr li mhux veru dak li rraportat Chrystal fuqu izda kien rapport falz. Hu gie mgharraf li ser jinahrgu akkuzi ghal Qorti kontrih.
In kontro ezami nhar l-4 ta’ Mejju 2023  jikkonferma li l-akkuzi harighom a bazi tar-rapport biss. Ma ghamel l-ebda indagini ohra biex tara jekk dak li stqarret Chrystal kienx minnu jew le salv li tkellem mal-appellant. Ikkonferma li l-appellant cahad dak kollu li intqal lfil-konfront tieghu. Mistoqsi jekk ghamilx xi tfittxija fl-akwati biex jara jekk kienx hemm xi CCTVs fil-madwar ighid li Chrystal qaltlu li kien hemm xi CCTV ta xi hadd Grima u li kient ser tkellmu hi u ggiblu ic-CCTV izda dan ma sehhx.
Rat l-okkorenza redatta minn PS 715 Luciano Gatt nhar it-30 ta’ Marzu 2022.
Rat ix-xhieda moghtija minn Chrystal Buttiegieg moghtiha nhar it-2 ta’ Frar, 2023 u spjegat li l-ghada tal-elezzjoni  f’Marzu 2022 kellha seduta l-orti mal-ex partner taghha l-appellant odjern.  Dakinhar is-seduta giet differita wara tlett iseghat jistennew ghaliex l-avukat tieghu ma attendiex. Marret id-dar bidlet u kient mizja fit-triq Qala road Ghajnsielem u rat lill-appellant gej. Hija baxxiet rasha biex ma jarahiex. Huwa kien sejjer lejn il-Qala. Tghid li appena raha kiser ghal fuqha. Tikkonferma li huwa kien bil-karozza diehel lejn il-Qala izda kiser kontra il-linja biex kiser fuqha. Rega’ kiser fil-linja is-ewwa, baqa’ niezel ‘l isfel, dawwar u rega’ telgha u telgha maghha biex itajjarha. Rega’ dawwar ‘l fuq, u rega’ kiser ghal fuqha. Imbaghad dahal lejn il-Qala. Dak il-hin ippanikjat u cemplet lill-pulizija biex tghamel rapport. Cameras kien hemm izda dawn kienu mwahla fuq djar privati. Qalet li lahqu ghaddew seba’ xhur ma kienet irceviet xejn dwar dan ir-rapport sabiex tidher il-Qorti. Izda kient l-ghassa tirraporta lill-appellant fuq kaz iehor u rat lis-surgent li kient kellmet dakinahr u staqsietu fuq dan l-incident li xehdet dwaru. Ra fuq il-kompjuter u qallha li r-rapport ma kien dahal qatt ghaliex kien qed jistenna ghal xi evidenza. Qaltu li dak kien rapport u ghalhekk kellu jigi registrat.
Mistoqsija fi x’hin kien dan l-incident tghid li sehh bejn in-nofs siegha u is-saghtejn ta wara nofsinhar. Spjegat li is-surgent kien staqsiha jekk kienitx qasmitlu f’daqqa u qaltlu li kieku ghamlet hekk ma kienitx tkun quddiemu. Staqsiha jekk kienitx fuq il-bankina u qaltlu li  hemmhekk hemm ir-rampi tan-nies tad-driveways taghhom u ghalhek m’hemmx bankini as such. Hemm line dritt fejn jipparkjaw il-vetturi, jigifieri mil-linja ‘il gewwa jipparkjaw il-karozzi mbaghad tibda it-triq ‘l gewwa u ‘l barra. Hija kient mal-linja ta’ gewwa.  Din hija it-triq fejn hemm is-showrooms ta Attard showroom ta’ ‘Qaxxarielu’. Hija it-triq li taghti ghal Qala. Tghid li sabiex iddahhal dan ir-rapport kellha ccempel lill-ambaxxata Amerikana ghaliex ma thossiex ‘safe’. Dan ma kienx l-ewwel theddida li irceviet u mhux sew. Ikkonfermat li l-appellant qasam kontra l-linja biex itajjarha zgur. Qalet li l-appellant kien qed isuq il-vettura tieghu tal- ghamla Renault station wagon, il-mudell ma tafux izda taf li n-number plate jibda IBV imma n-numru ma tafux , kulur chocolate brown skur.
Hija gharfet seduta stante l-imputat illum appellant bhala l-persuna li pprova itajjarha. In kontro ezami kkonfermat li kienet mixja l-isfel mill-bankina. Mill-line l-abjad ‘l gewwa.
L-appellant Joseph Orsen Sancto xehed minn jeddu u b’mod volontarju nhar l-4 ta’ Mejju 2023. Jikkonferma li xi sena qabel ma xehed kien kellmu surgent tal-pulizija izda ma jiftakarx min hu. Jiftakar li kien cahad l-allegazzjoni li kienet saret fil-konfront tieghu kif spejgat lilu mill-pulizija. Mistoqsi jekk jichadx li kien ghaddej minn Triq il-Qala dakinhar tal-incident jghid li ma ghamel xejn. Mistqosi jekk jichadx li ghadda minn quddiem id-dar ta’ Grima House iwiegeb li ma ghamel xejn. Wara li l-Qorti spejgatlu l-importanza li jghid il-verita u gie mistoqsi jekk dakinhar kienx ra lill-kwerelanti jghid li ma kienx raha u li lanqas ma kien kellilmha.
Illi huwa kinnu li l-appelalnt cahad dak li gie allegat fil-konfront tieghu a tempo vergine tal-investigazzjoni u addirittura anke meta xehed viva voce quddiem l-Qorti  pero’ l-Qorti nnutat l-attegjament u komportament tax-xhud waqt li kien fuq il-pedana tax-xhieda u cioe kif kien evasiv u arroganti fit-twegibiet tieghu. Insista li jghid ‘m’ghamilt xejn’ anke meta gie mistqosi domandi diretti lejn dak li sehh dakinhar tar-rapport. Fl-ebda hin ma elabora biex jghati spjega. Jinghad li  lanqas cahad jekk per esempju kienx ghaddej mit-triq li fiha sehh l-incident ghaliex  ghazel li jwiegeb ‘m’ghamilt xejn’,  jew meta gie mistoqsi jekk ghaddhiex mit-triq ta’ quddiem Grima House u ra lil Chrystal jghid ‘m’ghamilt xejn’.
Illi din il-Qorti taghmel ukoll riferenza ghas-sentenza fil-kawza fl-ismijiet Il-Pulizija vs. Martin Mark Ciappara[footnoteRef:4] fejn spjegat x’jigri meta gudikant ikun rinfaccjat b’zewg verzjonijiet konfliggenti u cioé jistghu jigru zewg affarijiet u cioé jew il-Gudikant ikun tal-fehma li l-kaz tal-Prosekuzzjoni ma jkunx gie sodisfacentement ppruvat, u allura l-Qorti ghandha tillibera, jew jekk ikun moralment konvint li l-verzjoni korretta hija wahda u mhux l-ohra, jimxi fuq dik il-verzjoni li jaccetta u jekk dik il-verzjoni tkun timpronta l-htija tal-imputat jew akkuzat, allura jiddikjara tali htija u jghaddi ghall-piena jew ghal xi provvediment iehor. Illi fis-sentenza fl-ismijiet Il-Pulizija vs. Jonathan Micallef[footnoteRef:5] qalet hekk: [4:  Moghtija mill-Qorti tal-Appell Kriminali fid-9 ta’ Settembru 2002]  [5:  Moghtija mill-Qorti ta’ l-Appell Kriminali fit-2 ta’ Frar 2012] 

“Huwa minnu illi jista’ jkollok sitwazzjoni fejn numru ta’ xhieda qeghdin jaghtu verzjoni differenti minn ohrajn illi xehdu qabel. B’daqshekk ma jfissirx illi ghax hemm xhieda differenti bil-fors hemm konflitt li ghandha twassal ghal liberatorja. Fil-kawza Pulizija vs. Joseph Thorne[footnoteRef:6] deciza mill-Qorti ta’ l-Appell Kriminali fid-9 ta’ Lulju 2003, il-Qorti qalet “... mhux kull konflitt fil-provi ghandu awtomatikament iwassal ghall-liberazzjoni tal-persuna akkuzata. Imma l-Qorti f’kaz ta’ konflitt ta’ provi, trid tevalwa il-provi skond il-kriterji annuncjati fl-Artikolu 637 tal-Kap. 9 u tasal ghal konkluzzjoni dwar lil min trid temmen u f’hiex trid temmen jew ma temminx” (ara wkoll Repubblika ta’ Malta vs. Dennis Pandolfino [footnoteRef:7].”(Ara wkoll Il-Pulizija vs. Patrick Mangion et [footnoteRef:8], Il-Pulizija vs. Michele sive Michael Fenech[footnoteRef:9] , Il-Pulizija vs. Mohammed Mansur Ali[footnoteRef:10], Il-Pulizija vs. Mario Pace u Il- Pulizija vs. Hubert Gatt[footnoteRef:11]. [6:  Moghtija mill-Qorti ta’ l-Appell Kriminali fid-9 ta’ Lulju 2003]  [7:  Moghtija mill-Qorti ta’ l-Appell Kriminali fid-19 t’ Ottubru 2006]  [8:  Moghtija mill-Qorti ta’ l-Appell Kriminali fis-17 ta’ Settembru 2012]  [9:  Moghtija mill-Qorti ta’ l-Appell Kriminali fis-17 ta’ Settembru 2012]  [10:  Moghtija mill-Qorti ta’ l-Appell Kriminali fl- fl-24 ta’ Jannar 2013.]  [11:  Moghtija mill-Qorti ta’ l-Appell Kriminali fis-6 ta’ Frar 2013.] 


 Illi di piu  l-Qorti tinnota li fis-sentenza fl-ismijiet Il-Pulizija vs. John Pace[footnoteRef:12], il-Qorti tal-Appell Kriminali irriteniet is-segwenti:  [12:  Moghtija mill-Qorti ta’ l-Appell Kriminali fil-31 ta’ Ottubru 2013] 

“Ma hemm xejn hazin illi l-Qorti tistrieh fuq xhud wiehed biss kif del resto hija ntitolata li taghmel permezz tal- Artikolu 638(2) tal-Kapitolu 9. Dan l-Artikolu jghid illi xhud wiehed jekk emmnut minn min ghandu jiggudika fuq il-fatt hija bizzejjed biex taghmel prova shiha u kompluta minn kollox, daqs kemm kieku l-fatt gie ippruvat minn zewg xhieda jew aktar. Naturalment din ix-xhud tkun trid tigi evalwata fil-kuntest tal-linji gwida moghtija mill-Artikolu 637 tal-Kapitolu 9”

Il-Qorti ghamlet apprezzament tax-xhieda prodotta u dan sbaeix tara jekk l-ewwel Qorti setghetx tasal ghall-gudizzju moghti minna u cioe’ wiehed li hu safe and satisfactory u hija tal-fehma li minn ezami tal-istess jirrizulta li l-parte civile verament kienet aktar kredibbli u attendibbli f’dak li qalet u ghalhekk ma hemm l-ebda raguni l-ghala ghandha tiddipartixxi mill-gudizzju milqugh mill-ewwel Qorti. Jinghad ukoll li stante li ma gie intavolat l-ebda appell minn fuq il-piena imposta mill-ewwel Qorti din ukoll ser tigi konfermata in toto. 

Ghalhekk l-ewwel sentenza qed tigi konfermata kemm fir-rigward mertu kif ukoll fir-rigward il-piena imposta. 

Dr Consuelo Scerri Herrera
Imhallef

